
1. Croeso, Cyflwyniad ac ymddiswyddiad gan Gadeirydd yr Urdd 

Croesawodd Mike Buchanan (MB) bawb i’r cyfarfod. Aeth MB ymlaen i ymddiheuro am beidio â threfnu’r CC blaenorol yn ddigonol. Dymunodd nodi ei fod yn credu bod y Polisi Dwyieithrwydd yn bwysig a’i fod wedi methu â dirprwyo unrhyw ddyletswyddau i’r Pwyllgor Dulliau Gweithredu Democrataidd a arweiniodd at drefn wael y CC. Dymunodd MB ymddiswyddo gan nad oedd wedi sylweddoli gymaint o amser ac ymdrech fyddai’r rôl yn ei fynnu a dymunai ganolbwyntio ar ei astudiaethau yn ogystal â’i rôl newydd yn Fyfyriwr Ymddiriedol.
Etholwyd aelod o’r Pwyllgor Dulliau Gweithredu Democrataidd (PDGD) i gyflawni rôl y Cadeirydd am weddill y cyfarfod o ganlyniad i’r ymddiswyddo. Cynigiwyd a derbyniwyd Jonathan Hendry.


D.S. Cyflwynwyd cynnig o ddiffyg hyder yn y Cadeirydd cyn y CC. Ond penderfynodd y Cadeirydd aros er mwyn helpu i drefnu’r CC hwn cyn ymddiswyddo.

2. Ymddiheuriadau
Dim. 

3. Agor enwebiadau’r Pwyllgor Etholiadau. 

Roedd enwebiadau ar agor tan 7:00. Roedd hyn yn rhoi amser i baratoi ar gyfer etholiad pe bai mwy na 4 ymgeisydd wedi enwebu eu hunain.

4. Cymeradwyo Cofnodion 8/11/2012
Cynigiwyd gan: Ben Meakin Cefnogwyd gan: Jess Leigh
Cynnig Addasiad:
Newid cynigydd y cynnig “Streic 30 Tach” o Rob Garlick i Joe Mcmahon.

Ni siaradodd neb yn erbyn yr addasiad

Derbyniwyd yr addasiad.

Pleidlais: derbyn y Cofnodion gyda’r addasiad.

Ni siaradodd neb yn erbyn.

Pasiwyd y cynnig yn glir gyda’r addasiad.

5. Adroddiadau’r Swyddogion Sabothol a chwestiynau. 

Diolchodd y Sabs i bawb a lenwodd Arolwg yr Urdd gan nodi eu bod wedi bod yn brysur yn delio gyda’r adborth.
Ben Meakin (BM) – Llywydd yr Urdd. 
Dechreuodd Ben ei adroddiad trwy gyfrwng y Gymraeg a chroesawodd bawb i’r CC. Dywedodd BM ei fod wedi bod wrthi’n sicrhau £52,000 gan y Brifysgol er mwyn gwella’r Urdd, yn ogystal â Chynllun Bwrsari Bws a fydd o gymorth i’r rheini a orfodwyd i fyw’r tu allan i Aberystwyth oherwydd yr argyfwng llety. Siaradodd am ei ran yn ymateb y Prifysgolion i adroddiad Leighton Andrews (AC – Gweinidog dros Addysg a Sgiliau) ar faint o Brifysgolion y mae arno ef eisiau yng Nghymru a’r uno arfaethedig â Bangor, yn ogystal ag ymateb personol.
Cwestiwn: A fydd y £52,000 i gyd yn cael ei wario ar goffi?
Ateb: Cawsom y £52,000 yn dilyn cynnig a gyflwynasem i’r Brifysgol ar sut y mae arnom eisiau amrywio gweithgareddau masnachol yn yr Urdd. (Mae’r cynnig ar gael i’w ddarllen.)
Cwestiwn: A yw’r Brifysgol yn bwriadu cael gwlâu bync i’w cynnig i fyfyrwyr y flwyddyn nesaf?
Ateb: Maent am gynnig gwlâu bync i fyfyrwyr sy’n dychwelyd. Rydym wedi cwrdd â’r Swyddfa Llety ynghylch hyn. Maent yn teimlo bod angen iddynt gynnig llety rhatach, ond rydym ni’n meddwl am y rheini sy’n gorfod meddwl am eu pocedi yn hytrach na’u haddysg yna does dim dewis.

Cwestiwn: A oes unrhyw ymgynghori â myfyrwyr wedi bod ynghylch y siop coffi? Yn ein cyfarfod, dywedaist ti nad oedd rhaid i ti holi barn y myfyrwyr gan mai ti yw’r Llywydd.
Ateb: Diben y siop coffi yw ceisio amrywio masnach o fewn yr Urdd ac mae angen mawr am hyn. Bu ymgynghori yn y CC diwethaf, nid wyf yn gweld angen am fwy gan y gallai hynny arafu’r broses neu ei atal yn gyfan gwbl. Ond os oes ar bobl eisiau ymgynghori, yna gallwn drefnu hynny.
Cwestiwn: Mae rhai Prifysgolion eraill wedi gwneud rhywbeth cyffelyb, a gawn ni felly gael mwy o fanylion o Brifysgolion eraill o ran budd ariannol?
Ateb: Cewch, ond nid oes arnaf eisiau llenwi’r wefan gydag arfer da Prifysgolion eraill.

Alun Minifey (AM) - Swyddog Gweithgareddau
Roedd ar AM eisiau ychwanegu rhai pethau i’w adroddiad ysgrifenedig. Mae ef wedi bod yn gweithio ar gynllun strategol i’r Brifysgol gynyddu’r arian mae’n ei roi i’r Urdd fel y bydd yr arian yn cydweddu â’r hyn mae’r Urdd yn ei roi mewn i chwaraeon.

Jess Leigh (JL) - Swyddog Addysg
Dechreuodd JL trwy ddweud ei bod yn credu na fyddai BM byth wedi dweud y fath beth â dim angen ymgynghori gan mai ef yw Llywydd yr Urdd. Mae JL wedi bod yn brysur iawn gyda gwaith achos yn ddiweddar yn ogystal â hyfforddi Cynrychiolwyr Cwrs. Mae hi wedi bod yn rhan o ymgyrch o’r enw Baner Borffor sy’n ymwneud â chreu tref ddiogelach ac mae myfyrwyr yn cael eu hystyried yn allweddol er mwyn hyrwyddo hyn.
Dywedodd JL hefyd fod y Pwyllgor Materion Academaidd, y Dirprwy Is-ganghellor a’r Urdd wedi bod yn trafod polisi cyflwyno gwaith yn hwyr.

Cwestiwn: Pam na chafwyd dim ymgynghori ynghylch polisi cyflwyno’n hwyr?
Ateb: Roedd hyn yn fy maniffesto a chymerais y ffaith i mi ennill yr etholiad fel tystiolaeth fod angen un polisi. Fel arall, mae arnaf angen i chi ddod â pholisi ataf i er mwyn gweithredu arno.
Cwestiwn:  Ni chefnogodd neb unrhyw newid, felly rwy’n meddwl tybed a allwch chi wneud unrhyw beth?
Ateb: Mae’n anodd iawn gwybod pan rydych yn cael eich ethol a ddylech gymryd gorchymyn gan y rheini wnaeth eich ethol neu 200 o fyfyrwyr a oedd yn y CC. Os oes arnoch eisiau i ni bleidleisio yn ei erbyn yn y Senedd a’r Cyngor, rhowch wybod i ni.

Tammy Hawkins (TH) - Materion Cymreig a Llywydd UMCA 
Mae Tammy wedi bod yn brysur gyda’r Gloddest, ac eleni roedd 230 o bobl yno sy’n record newydd. Mae TH hefyd wedi bod yn brysur iawn yn gweithio gyda chriw o bobl i greu polisi dwyieithrwydd newydd a hoffai ddiolch iddynt am eu gwaith caled.
Tom Burmeister (TB) – Swyddog Cymorth Myfyrwyr
Ymddiheurodd TB am beidio ag ysgrifennu adroddiad ar gyfer llyfryn y CC ond mae ef wedi bod yn brysur iawn y mis hwn, dywedodd y bydd ei adroddiad yn ei flog. Mae TB wedi bod yn brysur yn delio gyda chwynion ynghylch llety ac yn rhoi cyngor i denantiaid newydd. Hefyd yn gweithio gyda’r Pwyllgor Cymorth Myfyrwyr ac o ganlyniad bydd yna Is-bwyllgor Llety yn cael ei greu yn y Flwyddyn Newydd i ddelio gyda’r materion hyn. Ynghyd â Gwasanaeth Gosod i Fyfyrwyr pan adeiladir ffarm PJM, gobeithio y bydd hyn yn datrys llawer o broblemau llety. Roedd TB hefyd yn hanfodol yn sefydliad Grŵp Cynllunio Gweithredu ar Iechyd Meddwl a fydd ar waith ym mis Ionawr, nododd ei siom fod 2 aelod staff newydd wedi’u penodi ond dyw’r un o’r ddau ohonynt yn swyddogion iechyd meddwl, ond bydd ef yn gorchymyn eu bod yn ysgwyddo’r cyfrifoldeb hwn. Mae ef hefyd wedi bod yn gweithio gyda Chyllid Myfyrwyr er mwyn creu un ffurflen ar gyfer pob cronfa ariannol y gallwch ymgeisio amdanynt gan y Brifysgol. Mae TB wedi bod yn brysur gyda’i ymgyrch Wythnos Tai a chyda hyrwyddo Arolwg Tai UCM. Nododd nad oedd presenoldeb da yn ei weithdy ar Gyfrinachau’r Maes ond mae Swyddfa HMO Cyngor Ceredigion yn ei weithdy nesaf ac anogodd fwy i fod yno.
Diolchodd aelod o’r CC i Tom Burmeister am gymryd pwnc llety o ddifrif.
6. Cyllideb 2011-2012
Cwestiwn: Beth oedd yr incwm amhenodol rydym yn ei golli?
Ateb: Dyna’r arian rydym yn ei gael gan Arriva am gostau gweinyddol sy’n llawer llai eleni. 
Cwestiwn: Pam y cynnydd mewn costau Ariannol, TG ac Yswiriant?
Ateb: Newidiadau mewn Staff. 
Cwestiwn: Pa fesurau mae Bwrdd yr Ymddiriedolwyr am eu gweithredu er mwyn gostwng costau Staff a Gweinyddiaeth sydd dros £1.1 miliwn ar hyn o bryd?
Ateb: Bu diswyddiad yn yr haf - 10 mlynedd yn ôl roedd gennym 43 aelod staff, eleni dim ond 23 felly credaf na allwn leihau dim mwy.
Cwestiwn: Dywedoch yn y CC diwethaf ein bod yn gwario £24,000 ar UCM, beth rydym yn ei gael am yr arian hwn? 
Ateb: Cymorth, hyfforddiant, ymgyrchoedd
7. Cynigion Polisi
a. Adfywio Democratiaeth Farwol yr Urdd 
Cynigiwyd gan: Rory Roberson Cefnogwyd gan : Laura Dickens 
Roedd peidio â rhoi RON ar y papur pleidleisio mewn etholiad diweddar yn wall amlwg. Dengys hyn dirmyg clir tuag at ddemocratiaeth. Gofynna’r cynnig hwn am i Gyfarfodydd Cyffredinol gael eu hysbysebu’n well yn ogystal â gwell tryloywder a chyfathrebu o ran y camau a gymerir o ganlyniad i Gyfarfodydd Cyffredinol.

Siarad yn erbyn y Cynnig:
Gwnaed camgymeriadau ond credaf nad oes wir angen y cynnig hwn. Mae hysbysebu wedi bod yn iawn ac mae’r cyfryngau cymdeithasol a’r wefan wedi’u defnyddio. Nid oedd RON wedi’i gynnwys ond heb ymgeisydd ar gyfer etholiadau UCM yna ni fyddai neb wedi mynd.

Cwestiwn: A fyddech chi’n cytuno y dylai RON fod yno ym mhob etholiad, os etholir ef yna dyna lais y myfyrwyr yn dweud nad ydynt yn fodlon gyda’r ymgeiswyr.
Ateb: Ia, ond mae cael cynrychiolwyr yn UCM Cymru yn well na dim cynrychiolwyr. 

Cynnig addasiad: 
Yn “Penderfyna”, dileu paragraff 10 ac ail-rifo’r adrannau canlynol fel bo’n addas.
Siarad yn erbyn yr addasiad:
Bydd y cynnig hwn yn condemnio’r Cadeirydd a’r Llywydd gan mai nhw sy’n gyfrifol. Mae angen i ni eu dal yn atebol pan fyddont yn anghywir.

Cwestiwn: Meddyliais i mai cyfrifoldeb y Cadeirydd oedd hyn, nid y Llywydd? 
Ateb: Mae’r Cyfansoddiad yn nodi bod y Llywydd hefyd yn gyfrifol. 

Pleidlais ar yr addasiad
Pasiwyd yr addasiad yn glir
Pleidlais ar y cynnig gyda’r addasiad. 
Pasiwyd y cynnig yn glir gyda’r addasiad. 

b. Hysbysebu / Cyflenwad Cwrw Go Iawn
Cynigiwyd gan: Ainsley Gilbert Cefnogwyd gan: Robert Hardware
Fe wnaethom bleidleisio i roi Cwrw Go Iawn yn yr Urdd y llynedd. Mae’r cynnig hwn yn ymwneud â’i hysbysebu’n gywir a hysbysu’r staff.

Ni siaradodd neb yn erbyn.
Pleidlais ar y cynnig:
Pasiwyd y cynnig yn glir.
c. Llety: Lles, nid elw
Cynigiwyd gan: Richard Morgan-Ash Cefnogwyd gan: Robert Hardware
Mae hwn yn fater pwysig iawn. Mae rhai myfyrwyr wedi gorfod gadael eu hastudiaethau oherwydd problemau gyda llety.
Cynnig addasiad: 
Dileu Urdd y Myfyrwyr Aberystwyth o “Penderfyna 1”. 

Ni siaradodd neb yn erbyn.
Pleidlais ar yr addasiad:
Pasiwyd yr addasiad yn glir.

Ni siaradodd neb yn erbyn. 
Pleidlais ar y cynnig:
Pasiwyd y cynnig yn glir. 

d. Lledaenu’r neges 

Cynigiwyd gan: Richard Morgan-Ash Cefnogwyd gan: Andrew Tindall 

Mae’r Swyddogion Sabothol yn gweithio’n galed ofnadwy yn eu swyddi. Mae’r cynnig hwn eisiau sicrhau eu bod yn dweud wrthym ni’r aelodau, beth maent yn ei wneud.

Cynnig addasiad: 
Ym mharagraff 2 “Penderfyna”, dileu’r geiriau ar ôl “gorchymyn” a rhoi’r geiriau canlynol “holl aelodau Pwyllgor Gwaith UMPA i gyhoeddi adroddiadau misol ar-lein ar eu gweithgareddau yn y mis dan sylw”.
Ni siaradodd neb yn erbyn.
Pleidlais ar yr addasiad:
Pasiwyd yr addasiad. 

Cwestiwn: Beth mae ceryddu yn ei olygu?
Ateb: Dyma’r iaith gryfaf gallwch ei defnyddio heb bleidlais o ddiffyg hyder.


Ni siaradodd neb yn erbyn
Pleidlais ar y cynnig gyda’r addasiad:
Pasiwyd y cynnig yn glir. 

e. Ble mae’r Gymraeg?
Cynigiwyd gan: Andrew Tindall Cefnogwyd gan: Greg Dash 
Dylid parchu dwyieithrwydd yn y sefydliad hwn. Mae yna bolisi cyfredol sy’n gorchymyn yr Urdd i fod yn ddwyieithog. Rydym yn sefydliad Cymreig yng Nghymru a dylid parchu’r Gymraeg. Dylai’r pwyllgor dwyieithrwydd fod yn fwy gweithgar.
Cynnig addasiad: 
Ym mharagraff 2 “Penderfyna”, dileu’r geiriau “Pwyllgor Dwyieithrwydd” a rhoi’r geiriau canlynol yn eu lle “Grŵp Llywio Dwyieithrwydd”.


D.S. Defnyddid y term Pwyllgor Dwyieithrwydd yn yr hen gyfansoddiad.

Mater o wybodaeth: Mae’r Grŵp Llywio yn cynnwys Swyddog yr Iaith Gymraeg, Llywydd UMCA, Llywydd yr Urdd, Cyfieithydd yr Urdd a Kate Heaven.

Tynnodd y cynigydd yr addasiad yn ôl.

Cwestiwn: A yw hyn yn cyfeirio at gymdeithasau hefyd?
Ateb: Nac ydi, mae hyn yn ymwneud â’r Urdd a’r Pwyllgor. 

Cynnig Addasiad: 
Dileu paragraff 2 “Penderfyna”. 
Ni siaradodd neb yn erbyn. 
Pleidlais ar yr addasiad 
Pasiwyd yr addasiad. 

Siarad yn erbyn y Cynnig:
Pleidleisiwch yn erbyn hwn, mae’n gwastraffu amser. 

Cwestiwn: A ydych yn cytuno bod y cyfieithydd, y sleidiau dwyieithog a’r llyfrynnau dwyieithog sydd yma heno ‘ma wedi gwneud iawn am gamgymeriadau blaenorol yr Urdd? 
Ateb: Ydw, rwy’n cytuno. A bydd yn cael ei wella gan Bolisi Llywodraeth Cymru. 

Crynodeb gan y cynigydd:
Mae condemnio methiannau’r gorffennol yn bwysig. 

Pleidlais ar y cynnig gyda’r addasiad:
(cyfrifwyd y nifer o bleidleisiau er eglurder)
Methodd y cynnig. 

f. Myfyrwyr ac Alcohol
Cynigiwyd gan: Pedro Diogo Cefnogwyd gan: Kaiesha Page 
Bydd y cynnig hwn yn sicrhau man diogel a chyfrifol i fyfyrwyr yfed alcohol.
Ni siaradodd neb yn erbyn.
Pleidlais ar y cynnig:
Pasiwyd y cynnig yn glir.

g. Cyflog Byw i holl Staff Prifysgol Aberystwyth
Cynigiwyd gan: Dan Walsh Cefnogwyd gan:  Stuart Macnaughtan 
Cynnig addasiad (1) :
Ym mharagraff 1 “Penderfyna”, dileu’r llythrennau “UM” cyn y llythrennau “PA”. 
Siarad dros yr addasiad: 
Mae hyn yn ymwneud â sicrhau bod sefydliad blaengar fel Prifysgol Aberystwyth yn talu cyflog byw i’w staff. Mae costau byw yn cynyddu. 

Mater o wybodaeth: Nid yw 13% o’r sefydliad hwn (263) yn cael cyflog byw.

Siarad yn erbyn yr addasiad:
Mae’n dileu’r foeseg y tu ôl i’r cynnig. Dweud bod gan Urdd y Myfyrwyr ddiffyg sefydlogrwydd ariannol i dalu cyflog byw i’w staff. 

Mater o wybodaeth: Mae cyflog byw wedi’i seilio ar deulu o 2 riant a 2 blant dan 8 oed.

Pleidlais ar yr addasiad:
Methodd yr addasiad. 

Cynnig addasiad (2) :
Ym mharagraff 2 “Penderfyna”, dileu “Jessica Leigh”, a rhoi yn lle hynny “y Swyddog Addysg a’r Llywydd”. 
Ni siaradodd neb yn erbyn.

Pleidlais ar yr addasiad:
Pasiwyd yr addasiad yn glir. 

Cynnig addasiad (3) :

Ym mharagraff 1 “Penderfyna”, ar ôl y geiriau “cyflogwr Cyflog Byw”, rhoi’r geiriau “a gorchymyn yr Urdd i lobïo’r Brifysgol i gynyddu’r grant bloc a roir i UMPA er mwyn gallu gweithredu Cyflog Byw.”. 

Ni siaradodd neb yn erbyn.
Pleidlais ar yr addasiad:
Pasiwyd yr addasiad. 

Pleidlais ar y cynnig gyda’r addasiad:
Pasiwyd y cynnig yn glir. 

h. Aildanio Democratiaeth yn yr Urdd 
Cynigiwyd gan: Ben Meakin Cefnogwyd gan: Jessica Leigh 

Mae’r cynnig hwn yn awgrymu symud tuag at strwythur cynulliad a fydd yn fwy democrataidd. Byddai etholiadau cynulliad yn mynd trwy’r Cynrychiolwyr Cwrs. Bydd y cynnig hwn yn edrych ar y posibiliadau, ond ni ellir gweithredu dim byd tan y flwyddyn academaidd nesaf. Byddai grŵp trafod yn cael ei greu. 

Cwestiwn: A allwn ni orchymyn y grŵp i edrych ar opsiynau gwahanol, nid cynulliad yn unig?
Ateb: Gallwn a bydd yn agored i unrhyw un fod yn y grŵp. Y syniad yw cael ciplun o’r demograffig cyfan ac mae’n bwysig ar gyfer democratiaeth.
Cynnig addasiad (1): 

Ym mhob man lle mae’n dweud “Cynulliad Cyffredinol”, rhoi’r geiriau “strwythur democrataidd sy’n fwy cynrychiadol”. 

Siarad yn erbyn yr addasiad:
Y bobl a fydd yn y gweithgor hwn fydd y bobl sydd eisiau Cynulliad yr Urdd, ac nid yw’r addasiad hwn ond yn ffordd o guddio hynny. Rwy’n awgrymu y dylid pleidleisio yn erbyn yr addasiad. 

Pleidlais ar yr addasiad: 
Pasiwyd yr addasiad. 

Cynnig addasiad (2):

Ym mharagraff 2 “Penderfyna”, ar ôl y gair “model”, rhoi’r geiriau “strwythur democrataidd sy’n fwy cynrychiadol ar wedd gweithgor agored.”. 

Ni siaradodd neb yn erbyn
Pleidlais ar yr addasiad:
Pasiwyd yr addasiad yn glir.  

Cynigiodd Ainsley Gilbert:
Y dylid nawr ofyn y prif gwestiwn. 

Cytunodd Aelodau’r CC. 
D.S. Doedd dim effaith o’r cynnig hwn gan fod Is-ddeddf 7 yn amodi trefn y ddadl.
Siarad yn erbyn y Cynnig: 
Ni allwn ni wrando ar BM, y Llywydd, yn unig. Dylem gael cynnig dilys gan y gweithgor cyn i ni bleidleisio ar gynnig.


Crynodeb gan y Cynigydd:
Nid yw model presennol y Cyfarfodydd Cyffredinol yn ddemocrataidd. Dwi’n dweud y dylem newid y CC hwn yn rhywbeth mwy democrataidd.
Pleidlais ar y cynnig:
Pasiwyd y cynnig.  

8. Cynnig Brys

a. Polisi Dwyieithrwydd
Cynigiwyd gan: Tammy Hawkins Cefnogwyd gan: Ffion Owen 
Mae dwyieithrwydd yn bwysig i’n diwylliant yma yn yr Urdd ac nid yw’r polisi cyfredol yn ddigon da. Mae’r polisi newydd yn gobeithio creu agwedd bositif tuag at y Gymraeg. 

Cynnig addasiad (1):
Ym mharagraff 1 “Penderfyna”, yn lle’r geiriau “Rheoliad 1”, rhoi “Adran 2 Rheoliad 1”.

Ni siaradodd neb yn erbyn. 

Pleidlais ar yr addasiad:
Pasiwyd yr addasiad yn glir.

Cynnig addasiad (2):  
Yn nhestun arfaethedig y Polisi Dwyieithrwydd dan “Penderfyna”, dileu adran 2.2.8 ac ail-rifo’r adrannau dilynol yn unol â hynny, a rhoi adran 2.4.5 newydd, fel a ganlyn:
2.4.5 Cyhoeddiadau 

i. Gall erthyglau a gyflwynir i’r Courier a’r Utgorn aros yn yr iaith y’u cyflwynwyd nhw. Y golygydd sy’n penderfynu p’un ai i’w cyfieithu ai peidio.

ii. Rhaid cyfieithu pob un o gyhoeddiadau’r Urdd ar wahân i’r Courier a’r Utgorn.

iii. Dylai unrhyw ddeunydd hyrwyddo ar gyfer y Courier neu’r Utgorn fod yn ddwyieithog.

Ni siaradodd neb yn erbyn.
Pleidlais ar yr addasiad:
Pasiwyd yr addasiad yn glir. 

Cynnig addasiad (3): 

Yn adran 2.2.2, isadran v yn nhestun arfaethedig y Polisi Dwyieithrwydd dan “Penderfyna”, dileu’r geiriau sy’n dod ar ôl “pob ymdrech i gael cyfieithiad yn aflwyddiannus”, a rhoi yn eu lle “rhaid anfon y neges yn Saesneg”.
Siarad yn erbyn yr addasiad:
Mae’r cynnig hwn yn ymwneud â thrin y ddwy iaith yn gyfartal. Nid oes angen yr addasiad hwn gan nad oes dim siaradwyr uniaith yng Nghymru. Bydd y neges bob amser yn Saesneg os yw pob ymdrech i gael cyfieithiad yn aflwyddiannus. Nid wyf yn ddigon anwybodus i yrru neges yn Gymraeg yn unig.
Cwestiwn: Os yw pob ymdrech i gael cyfieithiad yn aflwyddiannus, ac mae rhywun yn anfon neges yn Gymraeg, beth fyddai’n digwydd?
Ateb: Dydw’i ddim yn meddwl y byddai unrhyw un yn gwneud hynny. 

Pleidlais ar yr addasiad:
Methodd yr addasiad. 

Cwestiwn: Oes rhaid i Radio’r Bae wneud popeth yn ddwyieithog nawr?
Ateb: Hyd y gwn i, mae Radio’r Bae yn ddwyieithog yn barod gan eu bod dan bolisi cymdeithas. Ac mae ganddynt raglenni a hysbysebion dwyieithog.
Cynnig addasiad (4):
Yn adran 2.5.1 yn nhestun arfaethedig y Polisi Dwyieithrwydd dan “Penderfyna”, ar ôl y geiriau “gwersi Cymraeg am ddim i aelodau”, rhoi’r geiriau “ar lefelau dechreuol, canolradd ac uwch.”.

Ni siaradodd neb yn erbyn.
Pleidlais ar yr addasiad:
Pasiwyd yr addasiad yn glir.

Cynnig Addasiad (5):
Yn y rhan “Penderfyna’r CC”, cyflwyno rhan newydd sef 2.5.3, fel a ganlyn: “Dylai UMPA a PA ddarparu llwyfan megis bore coffi lle gall Cymry Cymraeg a dysgwyr ddefnyddio’r iaith, cynyddu eu hyder a chreu cysylltiadau â’i gilydd.”
Ni siaradodd neb yn erbyn.
Pleidlais ar yr addasiad:
Pasiwyd yr addasiad.

Pleidlais ar y cynnig gyda’r addasiadau:
Pasiwyd y cynnig yn glir. 


9. Pwyllgor Etholiadau
Cynigiwyd y canlynol i fod ar y Pwyllgor Etholiadau:

Mike Buchanan 

Huldah Knox-Thomas 

Keiran Ford 

Thomas Tudor Jones

10. Dyddiad ac amser y cyfarfod nesaf. 

Dydd Mawrth 21ain Chwefror 2012

